
RUMUSAN BERITA 
MINGGUAN 

28 Mac—3 April 2019 

Rumusan mingguan edisi ini menyentuh beberapa isu utama dalam negara 
khususnya dalam isu ekonomi dalam dan luar negara serta isu keselamatan 
bagi luar negara.  

 Rumusan berita dalam negara menyentuh berkenaan Kroni baru 
mendapat untung hasil penjualan aset kerajaan. Selain itu, perkembangan 
projek ECRL menunjukkan China menguatkan cengkaman kepada Malaysia 
melalui rundingan pengecilan kos ECRL dan pembelian Sawit Malaysia. 

 Rumusan luar negara pula menyentuh berkenaan Kerjasama 
penggunaan mata wang tempatan Asean kurangkan kebergantungan dolar, 
beri laluan syarikat Jack Ma monopoli servis kerwangan digital. Dalam masa 
yang sama isu keselamatan luar negara menyentuh peningkatan aset 
ketenteraan negara Asia Tenggara, China dijangka lebih agresif dalam 
tuntutan Laut China Selatan. 

 RINGKASAN EKSEKUTIF 

1.0 Kroni baru mendapat untung hasil penjualan aset kerajaan  

Tun Mahathir berkata, lebih banyak aset negara akan dijual untuk 

membayar hutang-hutang negara. Namun, penjualan itu akan hanya 

dijual kepada rakyat Malaysia dan bukannya orang asing. Tun Mahathir 

berkata, hutang negara kini bertambah baik kerana jumlah peratusan 

hutang kepada Keluaran dalam negara kasar (KDNK) negara telah 

meningkat. 

 Sebelum ini, syarikat pelaburan berkaitan kerajaan (GLIC) Khazanah 

telah melepaskan pegangan aset yang dinilai tidak strategik. Antaranya 

seperti M1 telco Singapura, penjualan Menara Berkembar 39 tingkat di 

Singapura, penjualan 16% pemilikan saham di IHH Healtcare. 

 Ketua Pegawai Eksekutif Khazanah, Sharil Redza berkata,  Khazanah 

sedang menunggu pelan strategik dari Malaysian Airlines Berhad (MAB), 

untuk bersaing secara kompetitif dengan pemain industri penerbangan 

lain dan menghasilkan keuntungan yang lebih baik. 

DALAM NEGARA 

Bagaimanapun, aset dan tanah milik kerajaan itu hanya akan dijual kepada rakyat Malaysia dan bukan 

warga asing, kata Perdana Menteri Dr Mahathir Mohamad.  

 Dalam sidang  parlimen pada minggu lepas, Menteri Kewangan Lim 

Guan Eng berkata, kerajaan bercadang ingin menjual bangunan 28 

tingkat di Hong Kong milik kerajaan Malaysia dengan harga Rm 1.6 bil. 

Antara syarikat yang berminat adalah China Evergrande Group. 

 Dalam perkembangan terbaru KWSP, GLIC itu telah menubuhkan 

sebuah jabatan bagi memantau pengurus luar yang menguruskan 

pelaburan aset KWSP. Hal ini kerana jumlah pegangan kepada pelaburan 

luar menurun kepada 14.1% pada tahun 2018 daripada 14.77% pada 

tahun 2017. 

 Sebanyak RM 117.56 bilion dana telah diuruskan oleh pengurus luar 

pada tahun 2018. Hal ini mencatatkan peningkatan sebanyak 2.62% 

daripada tahun 2017 iaitu sebanyak RM 114.56 bilion ringgit. Tahun 2017 

mencatatkan peningkatan sebanyak 17.7% dana telah diuruskan 

pengurus luar berbanding tahun 2016. 

 Pengerusi KWSP, Samsudin Osman berkata bahawa, dana itu telah 

diuruskan oleh pengurus luar untuk mengembangkan lagi dan 

menjamin pengurusan aset-aset KWSP dengan lebih baik, namun begitu 

masih belum mendatangkan keuntungan yang diingini. 

 Selain itu, Eukuiti Nasional Berhad (Ekuinas) telah menjual 60% 

pemilikan mereka di dalam syarikat MediExpress group dan PMCare 

kepada syarikat dari Jepun. Sumitomo Corp dengan harga yang tidak 

didedahkan. Pada tahun 2015 lalu, Ekuinas telah mengambil alih 

pemilikan kedua-dua syarikat pada harga 79.8 juta ringgit. Sehingga 

tahun 2017 sebanyak 4.1 bilion ringit dana bumiputera telah diuruskan 

oleh Ekuinas. 

2.0 China menguatkan cengkaman kepada Malaysia melalui 

rundingan pengecilan kos ECRL dan pembelian Sawit Malaysia 

Projek ECRL akan diteruskan kepada kos yang lebih kecil dengan China 

bersedia memberikan komitmen untuk membeli minyak sawit Malaysia 

serta membawa masuk beberapa projek lain. 

 StarBiz melaporkan harga pembinaannya mungkin akan ditetapkan 

pada harga RM50 juta ke RM60 juta bagi setiap kilometer. Ini bermakna 

kos keseluruhan akan mencecah sekitar RM34.4bil hingga RM41.3bil, iaitu 

lebih kecil daripada RM81bil seperti yang diumumkan sebelum ini. Bagi 

mengurangkan kos projek, ECRL akan menggunakan sistem landasan 

tunggal berbanding landasan berkembar yang dicadangkan sebelumnya. 

 Rundingan ECRL turut akan merangkumi komitmen dari China 

untuk membeli lebih banyak minyak sawit tempatan dan mengarahkan 

lebih banyak pelaburan China ke Malaysia. 

"Ia sedang berada dalam rundingan bilateral sekarang. Kami sedang bercakap 

tentang rundingan berpakej, bukan hanya ECRL. Pegawai utama dari 

Kementerian Industri Utama turut akan menyertai rundingan" menurut 

DALAM NEGARA 

Rundingan ECRL turut akan merangkumi komitmen dari China untuk membeli lebih banyak minyak 

sawit tempatan dan mengarahkan lebih banyak pelaburan China ke Malaysia. 

sumber The Star 

 Rundingan projek ECRL akan diselesaikan sebelum Perdana Menteri 

mengetuai sidang kemuncak Belt and Road China dari 24 hingga 28 April 

menurut Menteri Pengangkutan, Anthony Loke. 

 

 

 

3.0 Usaha Asean kurangkan kebergantungan kepada dolar, beri 

peluang syarikat Jack Ma monopolis servis kewangan digital 

Pada 2-5 April kesatuan Asean telah menganjurkan mesyuarat 

Menteri Kewangan Asean ke-23 dan Mesyuarat Menteri Kewangan 

bersama gabenor Bank negara yang ke-5. Persidangan mesyuarat 

tersebut dihadiri lebih 300 wakil dari 10 negara Asean, Asia Timur, 

Amerika Syarikat dan tokoh perniagaan dari Asean dan Eropah. 

 Secara amnya, perbincangan pada kali ini membincangkan 5 

tajuk utama iaitu berkenaan kerjasama penggunaan mata wang 

tempatan bagi perdagangan dan pelaburan, transaksi eletronik 

merentas rantau Asia Tenggara, penilaian aset digital serta soal 

LUAR NEGARA 

Mesyuarat Menteri-Menteri Kewangan ASEAN dan Gabenor Bank Pusat ke-5 (AFMGM) 2019  pada 2-5 April di Chiang 

Rai, Thailand 



 7 

 

keselamatan siber dalam transaksi kewangan dan 

penubuhan  pasaran modal bagi green project’ 

 Kerjasama penggunaan mata wang tempatan bagi perdagangan 

dan pelaburan merupakan usaha untuk mengawal kos penggunaan 

dolar yang tinggi serta kesan dolar yang dipengaruhi oleh perang 

perdagangan antara US dan China. 

 Transaksi eletronik atau e-wallet merentas rantau Asia 

Tenggara akan dipelopori oleh syarikat Ant Financial yang 

merupakan syarikat penjenamaan semula bagi syarikat Ali Pay 

milik Jack Ma.  

 Hasil mesyuarat itu juga turut membuka perhatian kepada 

pemilikan aset digital di mana mata wang dan token digital dilihat 

sebagai satu bentuk pelaburan.  Dalam isu keselamatan siber, Asean 

akan melatih pegawai-pegawainya bagi menghadapi isu 

keselamatan dalam sektor kewangan seperti scam dan pengubahan 

wang haram. 

 Selain itu, antara keputusan besar yang dibuat juga adalah 

berkenaan penubuhan pasaran modal sebanyak USD1 Billion bagi 

projek yang mesra alam atau Green Project. Dana sebanyak USD 1 

billion diperoleh daripada Bank nasional German (KfW) sebanyak 

$336 juta, Asian Development Bank (ADB) memberi sebanyak $300 

juta, European Investment Bank dan Bank daripada nasional France 

(Agence Francaise de Developpement)  masing - masing memberikan 

sebanyak $168 juta dan ASEAN Infrastructure Fund memberikan 

sebanyak $75 juta. 

 Amerika Syarikat juga dikatakan memberi peruntukan dana ke 

dalam pasaran modal ini melalui Overseas Private Investment 

Corporation (OPIC), namun tidak diberitahu berapa jumlah dana 

yang akan diberikan oleh OPIC. 

4.0 Peningkatan aset ketenteraan negara Asia Tenggara, China 

dijangka lebih agresif dalam tuntutan Laut China Selatan 

Kerjasama ketenteraan Amerika Syarikat dengan negara sekitar Asia 

telah menunjukkan peningkatan. Negara yang terlibat dalam 

perkembangan ini termasuklah Thailand dan Kemboja. Menuruti 

sebelumnya 4 negara lain seperti Vietnam, Filipina, dan Taiwan. 

 Tentera Diraja Thailand dan Tentera Laut Amerika telah melakukan 

kerjasama dalam latihan ketenteraan di Laut Andaman pada 7 April. 

Antara fokus utama latihan tersebut ialah situasi peperangan anti-kapal 

selam selain memperkukuhkan perkongsian maklumat oleh kedua-dua 

pihak. 

 Kemboja turut terlibat dalam peningkatan hubungan dengan pihak 

keselamatan Amerika Syarikat. Pada 5-10 April 2019, delegasi yang 

diketuai Ketua Polis Kemboja, Neth Savouen telah menandatangani MoU 

dengan Federal Bureau of Investigation (FBI) Amerika Syarikat untuk 

meningkatkan kerjasama kedua-dua pihak dalam jenayah merentas 

LUAR NEGARA 

Tindakan Amerika Syarikat mengadakan kerjasama dalam bidang keselamatan dengan negara-negara yang terlibat dengan 

pertikaian sempadan dengan China, merupakan satu strategi bagi melindungi kepentingan mereka di rantau Asia Pasifik.  

sempadan negara. MoU tersebut akan menyaksikan komitmen kedua-

dua pihak untuk menubuhkan kumpulan operasi bersama dalam 

menentang jenayah rentas sempadan. 

 Dalam perkembangan yang sama, 2 kapal perang pemusnah dan 

sebuah tanker milik Russia telah berlabuh di Pelabuhan Manila dalam 

lawatan 5 hari kepada tentera laut Filipina. Kehadiran kapal perang 

Russia tiba di tengah-tengah latihan Balikatan oleh tentera laut US 

dengan Filipina bagi menghadapi konflik sempadan dengan China di 

Laut China Selatan. 


